
     Қазақстан Республикасы Үкіметінің

                                                                  2011 жылғы «    »           





    №        қаулысымен 

                                                                                               бекітілген

Қорғаншылық және қамқоршылық жөніндегі функцияларды жүзеге асыратын органдардың қызметін ұйымдастыру ережесі

1. Жалпы ережелер


1. Осы қорғаншылық және қамқоршылық жөніндегі функцияларды жүзеге асыратын ұйымдардың қызметін ұйымдастыру ережесі «Неке (ерлі-зайыптылық) және отбасы туралы» Қазақстан Республикасының кодексіне сәйкес әзірленді және жергілікті атқарушы органдар арқылы мемлекеттің кәмелетке толмағандарға қатысты қорғаншылық және қамқоршылық жөніндегі функцияларды жүзеге жүзеге асыру тәртібін анықтайды.


2. Мемлекеттік органдар мен ұйымдардың кәмелетке толмағандарға қатысты қорғаншылық және қамқоршылық жөніндегі қызметін үйлестіруді және өзара әрекеттесуін ұйымдастыруды Қазақстан Республикасында баланың құқықтарын қорғау саласындағы уәкілетті орган және оның аумақтық бөлімшелері жүзеге асырады.ъ


3. Қорғаншылық және қамқоршылық жөніндегі функцияларды жүзеге асыратын органдар жетім балалар мен ата-анасының қамқорлығынсыз қалған балалардың және қорғаншылық пен қамқоршылықтың белгіленуін қажет ететін және қорғаншылықтағы және қамқоршылықтағы жетім балалар мен ата-анасының қамқорлығынсыз қалған балалардың, сондай-ақ білім беру, медициналық және басқа ұйымдарда тәрбиеленетін балалардың құқықтары мен заңды мүдделерін қорғайды.


Әлуеметтік жетімдіктің, балалармен қатыгез қарым-қатынастың, кәмелетке толмағандардың қараусыздығы мен қадағалаусыздығының алдын алу, сондай-ақ отбасылық қолайсыздықты ерте анықтау бойынша жұмысты жүргізеді.


4. Қорғаншылық және қамқоршылық жөніндегі функцияларды жүзеге асыратын органдар қорғаншыларға немесе қамқоршыларға білім алу, медициналық көмек, әлеуметтік қызметтер алу мәселелерінде мемлекеттік органдармен, қоғамдық ұйымдармен, жетім балалар мен ата-анасының қамқорлығынсыз қалған балаларға арналған барлық үлгідегі ұйымдармен өзара әрекеттеседі.


5. Қорғаншылықты немесе қамқоршылықты қорғаншылық және қамқоршылық жөніндегі функцияларды жүзеге асыратын орган қорғаншылыққа немесе қамқоршылыққа мұқтаж адамның тұрғылықты жері немесе қамқорлыққа алынуға жататын мүліктің болу жері бойынша белгіленеді. Жеке жағдайларда қорғаншылықты немесе қамқоршылық қорғаншының немесе қамқоршының тұрғылықты жері бойынша белгіленеді.

2. Ауданның, облыстық маңызы бар қаланың, астананың 

қорғаншылық және қамқоршылық жөніндегі функцияларды жүзеге асыратын органдардың міндеттері

6.  Қорғаншылық және қамқоршылық жөніндегі функцияларды жүзеге асыратын органдар заңнамада белгіленген тәртіпте:

1) жетім балалар мен ата-анасының қамқорлығынсыз қалған балаларды, өмірде қиын жағдайға душар болған балаларды анықтау бойынша жұмысты ұйымдастырады;

2) қорғаншылар немесе қамқоршылар болуға тілек білдірген немесе отбасына жетім балалар мен ата-анасының қамқорлығынсыз қалған балаларды отбасыны қолдау қызметтері, қаьбылдаушы ата-аналар мектептері арқылы қажетті әдістемелік, психологиялық және заңдық көмек көрсету арқылы қабылдауға тілек білдірген азаматтардың есебін жүргізеді, іріктейді және дайындайды;

3) қамқоршылықты, қорғаншылықты белгілеу мәселесі шешелігенге дейін жетім балалар мен ата-анасының қамқорлығынсыз қалған балалардың уақытша орналасуын қамтамасыз етеді;

4) қорғаншыларды немесе қамқоршыларды тағайындайды және оларға белгіленген үлгідегі анықтама береді;

5) жетім балалар мен ата-анасының қамқорлығынсыз қалған балаларды тиісті білім беру ұйымдарына, медициналық ұйымдарға, халықты әлеуметтік қорғау ұйымдарына орналастырады;

6) ата-анасының қамқорлығынсыз қалған балалардың, сондай-ақоларды тәрбиелеуге үміткер тұлғалардың өмір сүру жағдайларына зерделеу жүргізеді;

7) қорғаншылардың және қамқоршылардың, сондай-ақ жетім балалар мен ата-анасының қамқорлығынсыз қалған балалар тәрбиеленетін ұйымдардың қызметіне бақылау жасауды жүзеге асырады;

8) қорғаншылықтағы және қамқоршылықтағы балаларды асырап-бағу, тәрбиелеу және оқыту жағдайларына кейінгі бақылау жасауды жүзеге асырады;

9) қорғаншы және патронаттық отбасыларға тәрбиелеуге берілген жетім балалар мен ата-анасының қамқорлығынсыз қалған балаларды асырап-бағуға арналған ай сайынғы ақша қаражатының төлемдерін тағайындайды;

10) қорғаншылардан немесе қамқоршылардан өзінің міндеттерін жүзеге асыруды, сондай-ақ қамқоршылардан қамқорлыққа алынушының денсаулығының жай-күйі және оны тәрбиелеу, сондай-ақ жартыжылда бір реттен кем емес мүлікті басқару бойынша жұмыстың есебін талап етеді;

11) қорғаншы немесе қамқоршы өзiне жүктелген мiндеттердi дұрыс орындамаған, оның iшiнде олар қорғаншылық пен қамқоршылықты жеке басының мақсатына пайдаланған кезде немесе қамқорлығындағы адамды бақылаусыз және қажеттi көмексiз қалдырған жағдайларда, қорғаншылар мен қамқоршыларды бұл мiндеттердi орындаудан шеттетеді;

12) ата-анасының қамқорлығынсыз қалған кәмелетке толмағандар мүлкінің тізімдемесін жасайды;

13) қорғаншылықтағы және қамқоршылықтағы немесе жетім балалар мен ата-анасының қамқорлығынсыз қалған балаларға арналған білім беру ұйымдарында тәрбиеленетін  жетім балалар мен ата-анасының қамқорлығынсыз қалған балалар мүлкінің сақталуына және мүлікті басқарылуына бақылау жасауды жүзеге асырады;

14) иеліктен айыру, оның ішінде қамқорлыққа алынушының мүлкін айырбастауға немесе сыйға беру бойынша мәмілелерді жасауға немесе оның атынан кепілдік шарт жасасуға, жалдауға (жалға беру), ақысыз пайдалануға немесе кепілге беру, заң және мұрагерлік бойынша мұраға қалдырудан қамқорлыққа алынушыға тиеісілі құқықтардан бас тартуға әкеп соғатын, сондай-ақ қамқорлыққа алынушы мүлкінің азаюына әкеп соғатын өзге де мәмілелерді жасауға   қорғаншыға рұқсат немесе қорғаншыға немесе қамқоршыға алдын ала келісім береді;

15) көрсетілген мәмілелер нәтижесiнде қамқоршы алған қаражаттың қалай шығындалғанынан анықтайды;

16) баланы асырап алуға келісім береді;

17) асырап алудың бала мүддесіне сәйкестігі туралы қорытындыны сотқаұсынады;

18) он жасқа толған баланың асырап алынуға келісімін ұсынады және оған қолжетімді нысанда асырап алудың мәнін түсіндіреді;

19) бала асырап алу құпиясын сақтайды;

20) жетім балалар мен ата-анасының қамқорлығынсыз қалған және қорғаншылықтағы және қамқоршылықтағы, сондай-ақ жетім балалар мен ата-анасының қамқорлығынсыз қалған балаларға арналған ұйымдардағы балалардың заңды мүдделерін кез келген тұлғаларға қатысты (оның ішінде соттарда) білдіреді, егер қорғаншылардың немес қамқоршылардың қамқорлыққа алынушылардың заңды мүдделерін білдіру бойынша әрекеттері Қазақстан Республикасының заңнамасына немесе қамқорлыққа алынушылардың мүдделеріне қайшы келетін болса, егер қорғаншылар немесе қамқоршылар қамқорлыққа алынушылардың заңды мүдделерін қорғауды жүзеге асырмайтын болса;

21) ата-аналық құқықтарын айыру немесе шектеуге, ата-аналық құқықтарын қалпына келтіруге, бала асырап алуды болдырмауға немесе жарамсыз деп тануға, кәмелетке толмаған жасалған некені жарамсыз деп тануға байланысты істерді, сондай-ақ «Неке (ерлі-зайыптылық) және отбасы туралы» Қазақстан Республикасының Кодексіне сәйкес басқа істерді қарау кезінде сотта қатысады.

3. Қорғаншылық және қамқоршылық жөніндегі функцияларды жүзеге асыратын органдардың құқықтары

16.  Қорғаншылық және қамқоршылық жөніндегі функцияларды жүзеге асыратын органдар заңнамада белгіленген тәртіпте:

1) балаларды тәрбиелеу және оқыту мәселелері бойынша ата-аналар арасындағы келсіпеушіліктерді шешеді;

2) ата-аналарды немесе олардың бірінің ата-аналық құқықтарын айыру немесе шектеу туралы істерін қозғайды;

3) қорғаншылардың және қамқоршылардың әрекеттеріне шағымдарды қарайды;

4) жетім балалар мен ата-анасының қамқорлығынсыз қалған балалардың мүлкіне қатысты мәмілелерді жасауға тыйым салу туралы сақтау хатын жолдайды;

5) егер асырап алушы өзінің баланы тәрбиелеу және оған қамқорлық көрсету бойынша міндеттерін тиісті түрде орындамаса, сондай-ақ мұны бала мүдделері талап ететін заңнамада көзделген жағдайларда бала асырап алуды болдырмауды талап етеді;

6) бала асырап алуды жарамсыз деп тануды талап етеді;

7) кәмелетке толмаған адамдардың мүліктік және жеке мүліктік емес құқықтары мен мүдделерін қорғау үшін басқа әрекеттерді жүзеге асырады;

8) аталған адам қорғаншы немесе қорғаншы болып тағайындалғанға дейін пайда болған қамқорлыққа алынушының қарыздарын төлеу үшін қорғаншыға немесе қамқоршыға, оның жұбайына немесе туысқандарына рұқсат береді;

9) қамқоршының он жасқа толған қамқорлыққа алынушымен бөлек тұруына рұқсат береді, бұл қамқорлыққа алынушының тәрбиеленуіне және құқықтары мен мүдделерінің қорғалуына жағымсыз әсер етпейтін болса;

10) балаға кері әсер етпесе, ата-аналық құқықтарынан айырылған немесе шектелген ата-аналарға баламен кездесуіне рұқсат береді;

11) балаға немесе оның денсаулығына қауіп төнген жағдайда жергілікті атқарушы органның ауданның, облыстық маңызы бар қаланың, астананың, облыстық маңызы бар қаланың шешімі негізінде сот шешімі қабылданғанға дейін баланы ата-аналарынан немесе өзге тұлғалардан дереу алуды жүргізеді.

5. Қорғаншылық және қамқоршылық жөніндегі функцияларды жүзеге асыратын жергілікті атқарушы органдардың шешімдеріне шағымдану


17. Қорғаншылық және қамқоршылық жөніндегі функцияларды іске асыратын жергілікті атқарушы органдардың шешімдеріне мүдделi адамдар сот тәртiбiмен шағым жасай алады. 


